TSHISHUMISWA TSHA U ANGANYA KHOVHAKHOMBO TSHA ZWIPONDWA ZWA KHAKHATHI
DZA MITANI

Tshishumiswa tsha u Anganya Khovhakhombo zwihulwanesa ndi sha u shumiswa nga zwipondwa zwa khakhathi ya
mufunwa wa tsinisa.Ndivho ya hone ndi u thusa zwipondwa uri zwi kone u anganyela khonadzeo ya khovhakhombo/
u vhaisala he vha livhana naho nga u dzula vha tshi kwamana kana vha tsini na avho vha vha tambudzaho. Ndi
tshishumiswa tshi todahou maandafhadza izwi zwipondwa u itela uri zwipondwa zwi ite fsheo zwi na ndivho ya uri zwo
tea naa kana a zwo ngo tea u bva kha vhushaka ha mitani/vhutsini na tsini uvhu sa yone ndila ya u ditsireledza kha u
tambudzwa/u huvhala tshifhinga tshi daho hune ha nga konisa u swika kha mabulayo a mitani kana lufu arali izwi zwi
songo tandululwa.

1. Naa mufunwa wavho o no vhuya a vha shushedza uri u do vha vhulaya/ u vha huvhadza kana u
vhulaya/u huvhadza muta wavho?

2. Naa mufunwa wavho o no vhuya a vha shushedza kana u vha rwa kana u shushedza kana u rwa
muta wavho, kana o no vhuya a itanzudzanyo dza uri muhwe muthu a ite zwiito zwo raliho, nga
kha u tou shumisa nungo dza muvhili kana tshihali tshinwe na tshinwe kana tshithu tshi huvhadzaho
(tsumbo. lufhanga, bodo, tshigidi, na zwinwe.)2

3. Naa mufunwa wavho o no vhuya a vha huvhadza kana u vhulaya murado wa muta na/ kana u
vhulaya tshifuwo tsha hayani/mutani kana u tou shushedza uri a nga ita zwo raloho?

4, Naa vha a ofha uri mufunwa wavho u do huvhadza fiwana ane vha vha muimana ngae kana vhana
vhane vha dzula navho?

5. Naa mufunwa wavho o no vhuya a wanwa mulandu wa u pfukekanya ndaela ya tsireledzo?

6. Naa mufunwa wavho u dzulela u vha sema, shonisa, nyadza kana u vha vhea phoswo kha thaidzo
dzawe dzothe v itela uri vhone vha pfe vhutungu nga u dinalea?

7. Naa mufunwa wavho u dzulela u vha tevhelela kana u vha tambudza nga ene mune, kha
nyandadzamafhungo dza matshilisano, kana nga kha u tou Awala kana imeili kana nga u tou
dzudzanya na muhwe muthu uri a vha tevhelele kana a lavhelese matshimbelele avho?

8. Naamufunwawavho o no vhuya a kwashekanya ndaka kana thundu yavho, tsumbo, u xisa mathaela
kana u kwasha mafasitere avho na nndu yavho na zwinwevho?

9. Naa mufunwa wavho o no vhuya a kombetshedza u ita zwa vhudzekani kana u vha kombetshedza
u ita zwiito zwa vhudzekani vhone vha songo mu fha thendelo?

10. Naa mufunwa wavho u a vha langa malugana na u swikelela masheleni avho kana u a vha dzhiela
masheleni avho vha songo mu fha thendelo kana u vha hanela vha tshi shuma kana vha tshi hola
muholo?

11. Naa mufunwa wavho u a swikelela tshigidi kana tshihali tshinwe na tshinwe tshi re khnombo?2

12. Naa vha humbula uri mufunwa wavho u na thaidzo i kwamaho u sa shumisa zwavhudi zwidzidzivhadzi
u tou fana na zwikambi kana zwidzidzivhadzi kana o randelwa uri a shumise zwidzidzivhadzi zwine zwa
vha na, kana zwine zwa nga vha na khonadzeo i mulivhisaho kha zwiito zwa u ita khakhathi?

13. Naa mufunwa wavho u na vivho khavho, u vha fara sa tshithu tshawe tshine a tea u tshi langa kana u na
zwiito zwa u vha langa?

14. Naa mufunwa wavho u kha beili kana parula, kana o no vhuya a valelwa dzhele kana zwa zwino-
zwino o fou vulwa a tshi bva tshitokisini zwi tshi kwama vhutshinyi vhu yelanaho na khakhathie

15. Naa mikhwa ya zwa khakhathi na zwa u laula i khou nana?

Arali vha tshipondwa tsha khakhathi dza mitani vha khou tufuwedzwa uri vha fhindule nga v fhulufhedzea kha
mbudziso dzi re afho fhasi. Arali vha fhindula uri EE kha inwe ya dzimbudziso zwi amba uri vha kha khovhakhombo ya
khakhathi dza mitani kana mabulayo a mitani. VHA SONGO LENGA. Kha vha dzhie liga namusi nahone vha vhige zwa

u tambudzwa kha tshititshi tsha mapholisa tsha tsinisa. Vha nga ya na kha khothe dza vhomadzhisitarata dzapo v ita
khumbelo ya ndaela ya tsireledzo v ya nga Mulayo wa Khakhathi dza Mitani wa 116 wa 1998 (Domestic Violence Act
116 of 1998).

